Aðalfundur Búnaðarsamtaka Vesturlands 2003

Haldinn að Hvanneyri 11. apríl 2003

1. Fundarsetning

Föstudaginn 11. apríl 2003 var aðalfundur Búnaðarsamtaka Vesturlands (BV) haldinn að Hvanneyri.  Fundinn setti formaður BV Haraldur Benediktsson og bauð fundarmenn velkomna. 

Haraldur var með tilkynningu frá stjórn um tillögu að uppstillinganefnd fyrir Búnaðarþingskosningar. Gerð var tillaga um Sigurð B. Hansson, Sigurð Jakobsson, Sigurð Helgason og Brynjólf Guðmundsson.  Þessi nefnd myndi stilla upp mönnum sem fulltrúum BV á Búnaðarþing.  Haraldur gerði tillögu um  Kristján Axelsson sem  fundarstjóra. Ekki komu fram aðrar tillögur um fundarstjóra og bað Haraldur  Kristján um að taka við stjórn fundarins.

Dagskrá fundarins:

1. Fundur settur, skipan starfsmanna

2. Skýrsla formanns Haraldar Benediktssonar

3. Ávarp gesta; Sigurgeirs Þorgeirssonar og Magnúsar B. Jónssonar

4. Skýrsla framkvæmdastjóra, Eiríks Blöndal  og ársreikningur lagður fram

5. Afgreiðsla kjörbréfanefndar

6. Umræður um skýrslu stjórnar, starfsmanna og um reikninga

7. Afgreiðsla reikninga

8. Tillögur lagðar fram

9. Nefndarstörf

10. Afgreiðsla mála

11. Kosning stjórnar og varastjórnar

a) Kosning formanns án svæðabindingar

b) Svæðabundin kosning.  Fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 og fulltrúar úr Dalasýslu kjósa 1.

c) Kosnings varamanns sem tekur sæti í stjórn í forföllum formanns, án svæðabindingar

d) Kosnings varamanna annarra stjórnarmanna, svæðabundin

12. Kosning skoðunarmanna og endurskoðenda

a) Kosning tveggja skoðunarmanna og varamanna þeirra.

b) Kosning löggilts endurskoðanda

13. Kosning búnaðarþingsfulltrúa

14. Önnur mál

15. Fundarslit

Í tengslum við hádegishlé verður skrifstofuhúsnæði á Hvanneyri skoðað.  Eftir fund er stefnt að skoðunarferð að Hesti.

Gerð var tillaga um ritara fundarins:  Laufeyju Bjarnadóttur og Guðrúnu Sigurjónsdóttur.  Gerð var tillaga um  Sigurð B. Hansson sem annan fundarstjóra.

Í kjörbréfanefnd voru tilnefnd:

Guðbrandur Guðbrandsson, Ásgeir Kristinsson og Guðrún Sigurjónsdóttir.

Ekki komu fram aðrar tillögur um starfsmenn fundarins.

2. Skýrsla formanns

Formaður flutti skýrslu um starf stjórnar á sl. ári.  Skýrslan er birt í fundargögnum og vísast til hennar enn frekar. Nefndi hann að aðildarfélögum BV hafi fækkað með sameiningu búnaðarfélaga og væru aðildarfélögin í dag 21 talsins.  Reksturinn hefur gengið vel og er nú jafnvægi í fjárhag samtakanna sem hann þakkaði starfsfólki og framkvæmdastjóra.  Almennt um fjárhag og starf vísaði hann í skýrslu formanns og framkvæmdastjóra í fundargögnum. Ræddi hann um framtíðina, fyrirhugað er að bæta við einum starfsmanni á skrifstofuna frá og með 1. ágúst n.k. en þá mun Guðlaugur Antonsson koma á ný til starfa hjá BV. Um frekari fjölgun starfsmanna gæti verið að ræða ef fjárhagur leyfir. Undanfarið hefur verið mikil eftirspurn bænda eftir þjónustu BV og er það vel og því verður að vera til nægur starfskraftur til að sinna henni.  Þá nefndi hann nýjan þátt í starfi BV sem væri búfjáreftirlit. BV hefur gert samkomulag við búfjáreftirlitsnefndir á svæðum 4 og 5 um framkvæmd á búfjáreftirliti.  Samningurinn er til eins árs. 

Samstarf við Vestfirðinga hófst nú um áramót og er starfssvæði ráðgjafarþjónustu  BV því orðið mjög víðfemt. Tekið var í notkun nýtt símkerfi nú eftir áramótin, Centrex, sem vistað er hjá Landsímanum. Símkerfið virkar þannig að starfsstöðin á Ísafirði er í innanhússambandi við skrifstofuna í Borgarnesi auk þess sem nokkrir farsímar eru inni í símkerfinu. Búnaðarsamband Kjalarnesþings hefur sýnt áhuga á frekara samstarfi við BV, en BV hefur sinnt ýmsri þjónustu á því svæði undanfarin ár. Þá talaði formaður um þá stefnumörkun sem er í gangi að í landinu verði 3-4 leiðbeiningamiðstöðvar. Í framtíðinni er ljóst að bændur þurfa að hafa með hendi frumkvæði og stjórn þessarar starfsemi, en hún þarf að þróast á eðlilegan og heilbrigðan hátt.  Þannig er ekki endilega best að málum sé háttað eins og nú er um ráðningar og kjör ráðunauta.   Taldi hann nauðsynlegt að losna frá þeim leifum af ríkisforsjárhyggju eða miðstýringu sem kjarasamningar ráðunauta byggja nú á. Taldi Haraldur það of tæknilegt atriði til að ræða nánar á þessum fundi svo vel væri. En eðli og þróun þessa starfs kallar á mun meiri sveigjanleika en nú er. Búnaðarsambönd verða að leita út úr því fari sem nú er til að standast samkeppni. Aukin sala þjónustu kallar eftir breyttum vinnubrögðum. Bændur gera kröfur á þjónustuna. Formaður tæpti á lífeyrisskuldbindingum vegna starfsmanna búnaðarsambanda fyrr á árum. Framleiðsla dagsins í dag er notuð til að standa straum að kostnaði við þjónustu  löngu liðins tíma. Á fundi formanna búnaðarsambanda í haust var ályktað um þetta mál, þannig að byrðarnar dreifðust jafnar.  Það hefur því miður ekki náð fram að ganga.

Í lokin fór formaður yfir aðalmál þessa fundar, flutning að Hvanneyri og kauptilboð sem BV hefur borist um skrifstofuhúsnæði þar.  Kauptilboðið hljóðar upp á 115.000 kr/m2. Um er að ræða 100 m2 og er áætlað kaupverð 11,5–13,8 millj. kr. Áætlað er að sala á húnsæði að Borgarbraut 61 skili 9-12 millj. kr.  Í núverandi skrifstofuhúsnæði er fyrirsjáanlegt mikið viðhald áætlað lauslega upp á 3,5–4 millj. kr. Fyrir liggur bréf frá Framleiðnisjóði landbúnaðarins þess efnis að sjóðurinn styrki flutninginn.

Fyrirspurn kom úr sal um stærð skrifstofuhúsnæðis í Borgarnesi og svaraði Haraldur því að það sé 140 m2.

Að lokum þakkaði formaður félögum í Búnaðarsamtökum Vesturlands, starfsfólki og stjórnarmönnnum samstarfið á árinu.

3. Ávarp gesta

Sigurgeir Þorgeirsson frá BÍ

Sigurgeir þakkaði fyrir boð á fundinn og skilaði kveðju frá formanni BÍ en erfitt hefur verið að mannna fundi sem boðaðir eru  í dag. Hann óskaði BV til hamingju með hvernig sameining hefur farið af stað og sagðist ekki hafa komið á fund BV síðan sameining varð. Óskaði hann BV til hamingju með góðan rekstur. Gerði hann að umtalsefni fagstarf sem BÍ á  að leiða um allt land og búnaðarsambönd gera á sínum svæðum. Samkvæmt  búnaðarlagasamningi á að þjappa starfinu saman í færri og stærri leiðbeiningamiðstöðvar. Tók hann dæmi um  Eyjafjarðarsvæðið og Þingeyjarsýslurnar og svo Húnvetninga og stóru sameininguna hér á Vesturlandi og nú síðast með Vestfjörðum. Það segir sögu að eftirspurn er orðin meiri á faglegu starfi og það starf hefur eflst. Sigurgeir velti því fyrir sér hvernig virkja megi  betur rannsóknir, kennslu og ráðgjöf.  Í dag er ákveðið ferli í gangi milli RALA og LBH sem BÍ vill koma að. BÍ bindur ákveðnar vonir við að þegar og ef BV flytji á Hvanneyri þá muni eflast samstarf og myndast landsmiðstöð bútæknileiðbeininga á Hvanneyri. Þá ræddi Sigurgeir um lífeyrisskuldbindingar búnaðarsambanda sem eru sumum búnaðarsamböndum þungur baggi í dag.  Að lokum óskaði hann BV til hamingju með sín fyrstu bernsku ár.

Magnús B. Jónsson LBH

Magnús þakkaði boðið að fá að sitja þennan fund og bauð  fólk velkomið á staðinn. Greindi hann frá því að LBH heldur  áfram fjölþættu hlutverki íslensks landbúnaðar. Lögð hefur verið áhersla á að byggja upp nýjar námsbrautir á háskólastiginu. Verið er að byggja upp eigin aðstöðu með útboði á nýju fjósi sem mun verða öflug aðstaða fyrir nautgriparæktina. Í dag er góð aðstaða fyrir sauðfjárræktina að Hesti. Náið samstarf er við RALA varðandi bútækni og tenging við nautgriparækt og sauðfjárrækt. Á Hvanneyri eru nýjar greinar landbúnaðarins að koma sér fyrir í nýrri skrifstofubyggingu og nýlega flutti Framleiðnisjóður landbúnaðarins þar inn ásamt Hagþjónustu landbúnaðarins. Allt þetta ætti að sinna betur þörfum sem íslenskur landbúnaður hefur fyrir menntun og rannsóknir. Samstarf og samvinna gerir okkur lifandi. LBH er í tengslum við Búnaðarsambönd víða um land í gegnum verknámið þar sem  margir ráðunautar koma að Hvanneyri  sem kennarar í mörgum greinum, nemendur fara til búnaðarsambanda með verkefni tengd náminu. Vegna nálægðarinnar gegna BV mikilvægu hlutverki og auðvelt er að fá ráðunauta þar til kennslu. Magnús sagði það gleðiefni hversu BV eru virk í því að kynna ásýnd Hvanneyrar, með því að allar þær samkomur sem BV boðar eru haldnar á Hvanneyri  og er sérlega ánægður með að BV kemur að Hvanneyri – segir að BV hafi komið með vorið með sér hingað í dag.  Vonaði hann að BV ætti árangursríkan aðalfund og óskaði fundinum velfarnaðar í störfum.

Sigurður B. Hansson þakkaði Magnúsi fyrir gott erindi.

Eiríkur Blöndal framkvæmdastjóri skýrði fundafólki frá því að afloknum hádegismat yrði farið í skoðunarferð um nýtt skrifstofuhúsnæði og þar myndi Sveinbjörn Eyjólfsson vera með leiðsögn um húsið.

Fundarstjóri gerði tillögu að breytingu að dagskrá þess efnis að taka lið 5 fyrir nú en liður 4 á dagskrá færist aftar (eftir mat).

Samþykkt

4. Afgreiðsla kjörbréfanefndar

Guðbrandur Guðbrandsson gerði grein fyrir störfum kjörbréfanefndar:

Eftirtaldir fulltrúar eiga rétt til fundarstarfa:

Frá Búnaðarfélagi Staðarsveitar: 

Guðný Jakobsdóttir

Ragnhildur Sigurðardóttir

Guðjón Skarphéðinsson

Kristján Narfason

Frá Búnaðarfélagi Eyja- og Miklaholtshrepps:

Guðbjartur Gunnarsson

Svanur Guðmundsson

Eggert Kjartansson 

Þröstur Aðalbjarnarson

Frá Búnaðarfélagi Eyrarsveitar:

Hallur Pálsson

Frá Búnaðarfélagi Helgafellssveitar:

Lárus Hallfreðsson

Frá Búnaðarfélagi Kolbeinsstaðarhrepps:

Jónas Jóhannesson

Gísli Þórðarson

Sigurður Helgason

Albert Guðmundsson
Frá Búnaðarfélagi Hvammsfjarðar:

Bjarni Ásgeirsson 

Hermann Karlsson

Frá Búnaðarfélagi Laxárdals:

Magnús Kristjánsson

Böðvar Magnússon

Frá Búnaðarfélagi Miðdala:

Sigursteinn Hjartarson

María Líndal

Christine Arnt

Guðbrandur Þorkelsson

Guðjón Guðmundsson

Frá Búnaðarfélagi Þverárþings:

Kristján Axelsson

Guðrún Sigurjónsdóttir 

Brynjólfur Guðmundsson

Grétar Þ. Reynisson

Sindri Sigurgeirsson

Frá Búnaðarfélagi Hraunhrepps:

Guðbrandur Guðbrandsson 

Sigurður Jóhannsson

Frá Búnaðarfélagi Borgarhrepps:

Þorkell Fjeldsted

Sigurjón Jóhannsson

Frá Búnaðarfélagi Álftaneshrepps:

Sigurður Óli Ólason

Frá Búnaðarfélagi Skorradalshrepps:

Pétur Davíðsson

Frá Búnaðarfélagi Lundarreykjadals:

Árni Ingvarsson

Óskar Halldórsson

Kristín Gunnarsdóttir

Frá Búnaðarfélagi Reykdæla:

Þórarinn Skúlason

Björn H. Kristjánsson

Frá Búnaðarfélagi Andakílshrepps:

Eiríkur Blöndal

Sigurður Jakobsson

Sigfús Blöndal

Frá Búnaðarfélagi Hvalfjarðar:

Haraldur Benediktsson

Ásgeir Kristinsson

Friðjón Guðmundsson

Indriði Þórisson

Daníel Ottesen

Engar athugasemdir voru gerðar við kosningu þessara fulltrúa og eru þeir því allir réttkjörnir  til setu á fundinum.

Einnig voru viðstaddir;

Sigurgeir Þorgeirsson frá BÍ

Magnús B. Jónsson frá LBH

Torfi Jóhannesson frá LBH

Sigurður B. Hansson stjórnarmaður í BV

Guðrún Kristjánsdóttir, Dunki 

Sveinn Hallgrímsson 
Eftirtaldir starfsmenn BV:

Eiríkur Blöndal (jafnframt fulltrúi frá Bún.fél. Andakílshrepps)

Friðrik Jónsson

Guðrún Sigurjónsdóttir (jafnframt fulltrúi frá Bún.fél. Þverárþings)

Laufey Bjarnadóttir

Lárus G. Birgisson

Jómundur Hjörleifsson

Matarhlé og skoðunarferð í skrifstofubyggingu þar sem Sveinbjörn Eyjólfsson tók  á móti fólki.

5. Skýrsla framkvæmdastjóra, Eiríks Blöndal  og ársreikningur lagður fram

Skýrslu framkvæmdastjóra og annarra starfsmanna má finna í fundargögnum sem dreift var á fundinum. Eiríkur flutti sameiginlega skýrslu fyrir ráðunauta. Á árinu 2002 störfuðu sem ráðunautar Friðrik Jónsson, Lárus B. Birgisson, Laufey Bjarnadóttir, María G. Líndal (fór í ársleyfi frá áramótum 2002/2003) ásamt Eiríki sem jafnframt sinnti framkvæmdastjórn.  Helga Halldórsdóttir er í um 70% starfi á skrifstofu. Guðrún Sigurjónsdóttir hóf störf skömmu fyrir áramót en hún hefur verið ráðin til starfa í 60% starf árið 2003.  

Frjótæknar voru eftirtaldir á árinu:  Þorvaldur Jónsson, Magnús Agnarsson og Ásbjörn Pálsson.  Jóhannes Eyberg Ragnarsson er verktaki á norðanverðu Snæfellsnesi auk þess að sinna afleysingum á öðrum svæðum. Afleysingamenn voru Sigðurður Halldórsson, Elva Björk Jónmundsdóttir og Jómundur Hjörleifsson. Hörður Grímson er verktaki í Saurbæ og um háveturinn einnig á Fellsströnd og í Hvammssveit. Hallfríður Ósk Ólafsdóttir háskólanemi var sumarstarfsmaður á skrifstofu. Dröfn Traustadóttir hefur séð um ræstingar.

Framkvæmdastjóri greip niður í starfsskýrslur annarra starfsmanna og sína eigin og vísast til þeirra í fundargögnum.  

Framkvæmdastjóri fór yfir ársreikning sem var í fundargögnum og dreift var á fundinum.

Helstu niðurstöðutölur úr rekstri og efnahagi eru eftirfarandi:

Rekstrartekjur alls kr.: 54.508.880,-.

Rekstrargjöld alls kr.: 52.755.888,-.

Hagnaður fyrir fjármunatekjur og fjármagnsgjöld er kr. 1.752.992,-.

Fjármunatekjur og fjármagnsgjöld er neikvætt um 1.656.238 kr.

Hagnaður ársins er því 96.754 kr.

Eignir samtals eru kr.: 37.089.933,-.

Eigið fé er alls kr.: 17.841.735,-.

Skuldir og eigið fé er því samtals kr.: 37.089.933,-.

Veltufjárhlutfall 0,97 og er að batna milli ára.

Keyptir voru tveir bílar á árinu, Subaru Impresa sem fór í hauststarfið og síðan í sæðingarnar og Skoda diesel skutbíl fyrir kúasæðingarnar. Tölvubúnaði var viðhaldið og keypt var ein ferðatölva og prentkerfið endurbætt. Nýtt símkerfi var tekið í notkun ásamt nýju faxtæki og fleiri farsímum.

Á árinu voru gefin út 8 Bréf til bænda þar sem eru fréttir af starfinu, auglýsingar um fundi og ráðstefnur, auglýsing er seld á baksíðu. Samkomulag gert við BÍ um að fá að vera með undirsíðu á vefnum undir slóðinni bondi.is.

Aukning hefur orðið í kúasæðingum og er einnig aukinn akstur þar. Jarðabótaúttektir voru færri en áður.  Um sauðfjárrækt vísast í starfsskýrslu Lárusar G. Birgissonar.  Um nautgriparækt vísast í starfsskýrslur Friðriks Jónssonar og Laufeyjar Bjarnadóttur.  Um jarðrækt sá Friðrik Jónsson og eftir áramót kom Sigurður Jarlsson þar að einnig. Um bændabókhald sáu María G. Líndal  og Friðrik Jónsson.  

Sú breyting er á verkefninu Betri bú – markmiðstengdar búrekstraráætlanir að ekki er innheimt fast árgjald heldur verða vinnutímar viðskiptafærðir á bóndann en styrkur kemur svo á móti ef verkefnið hefur verið uppfyllt.

Eiríkur fór yfir kúasæðingar þar sem hann bjóst við umræðum á fundinum um það efni.  Að lokum þakkaði framkvæmdastjóri bændum og starfsfólki samstarfið á liðnu ári.

6. Umræður um skýrslu stjórnar, starfsmanna og um reikninga

Guðbjartur Gunnarsson lýsti hvernig árangur væri að nást í fjármálum rekstursins. Taldi að fjármunir vegna sameiningar, s.s. sala skrifstofu í Búðardal hefði létt af BV. Hann benti á að leiðbeiningaþátturinn væri að skila betur og betur af sér. Ekki væri endamark að hafa tekið yfir leiðbeiningaþjónustu á Vestfjörðum. Flutningur úr Borgarnesi á Hvanneyri – aðalatriðið hvernig BV geta þjónað bændum á komandi árum. Taldi fjárhagshliðina á flutningunum óljósa. Fjárhagslegt bil yrði íþyngjandi fyrir reksturinn á komandi árum. 

Hallur Pálsson skoðunarmaður (ásamt Brynjólfi Guðmundssyni) telja ársreikninginn í samræmi við samþykktir og leggja til að hann verði samþykktur. Hann sagði að viðsnúningur hefði orðið í rekstri, rekstrargjöld standast áætlun og tekjurnar hafa aukist um 5 milljónir. Þjónustugjöld hafa aukist og skuldir lækkað. 

Pétur Davíðsson gerði athugasemdir vegna reiknaðra verðlagsbreytinga í ársreikningnum. 

Arnór Eggertsson löggiltur endurskoðandi BV svaraði að gleymst hefði að breyta tölu á bls. 31, reiknaðar tekjur vegna verðlagsbreytinga eiga að vera 0.

Haraldur Benediktsson svaraði kostnaði um flutninga með þeim hætti að erfitt væri að gera nákvæma áætlun nú þar sem húsið á Borgarbrautinni hefði ekki verið sett á sölu. Styrkur Framleiðnisjóðs væri skilyrtur að hluta við að BV taki upp samstarf við aðra aðila í ráðgjafaþjónustu til eflingar hennar.

Sigurður Helgason spurði út í tölur varðandi kúasæðingar. Hann taldi að notkun kúasæðinga hefði átt að aukast m.v. t.d. að boðið er upp á lægra gjald vegna sæðinga á kvígum. Vildi að tölur um kúasæðingar vegna sunnudagslokunar yrðu unnar betur. Skoraði á stjórnina að gögn eins og fundargerðir yrðu aðgengilegar á heimasíðu samtakanna. Varðandi flutning BV að Hvanneyri þá  taldi hann hæpið að fundur eins og aðalfundur ætti að taka ákvörðun um flutning samtakanna. Sagði að upphaflega hefði verið talað um að atkvæðagreiðsla um flutninginn ætti að fara fram á aðalfundum Búnaðarfélaganna.

Hann var skipaður í uppstillingarnefnd og óskaði eftir vinnu/verklagsreglum fyrir nefndina t.d. varðandi uppröðun varamanna þ.e. hvort menn væru varamenn ákveðinna einstaklinga eða kæmu inn í annarri röð.

Sigurgeir Sindri Sigurgeirsson vildi að umræða um uppstillingarnefnd færi fram í nefndinni og lýsti sig tilbúinn að koma nefndinni til aðstoðar.

Sigurgeir Þorgeirsson taldi að sú efnismeðferð sem stjórn hefur lagt fram varðandi uppstillingarnefnd stæðist lög.

Skýrsla stjórnar samþykkt samhljóða.

7. Afgreiðsla reikninga.

Reikningar samþ. samhljóða, en gerður var fyrirvari um leiðréttingu á verðbreytingarfærslu.

8. Tillögur lagðar fram

Tillögur komu fram frá eftirfarandi búnaðarfélögum og einstaklingum og þeim vísað til nefnda.

Frá stjórn, Haraldur Benediktsson flutti tillögu.

Fundarstjóri las upp tillögu frá aðalfundi Búnaðarfélags Andakílshrepps.

Frá Búnaðarfélagi Þverárþings; Guðrún Sigurjónsdóttir flutti tillögur.

Frá Búnaðarfélagi Miðdala; María Líndal flutti tillögu.

Frá Búnaðarfélagi Hvalfjarðar; Ásgeir Kristinsson flutti tillögu.

Ályktun frá stjórn; Haraldur Benediktsson flutti.

Frá Búnaðarfélagi Staðarsveitar og Breiðuvíkur; Guðný H. Jakobsdóttir flutti bókun frá aðalfundi.

Frá Búnaðarfélagi Hraunhrepps; Guðbrandur Guðbrandsson flutti tillögu.

Albert Guðmundsson flutti tillögu.

Öllum þessum tillögum var vísað til nefnda.

9. Nefndarstörf

Búfjárræktar- og jarðræktarnefnd

Eggert Kjartansson - formaður

Jónas Jóhannesson

Grétar Þ. Reynisson

Daníel Ottesen

Sigurjón Jóhannsson

Sigursteinn Hjartarson

Þórarinn Skúlason

Árni Ingvarsson

Hallur Pálsson

Svanur Guðmundsson

Þröstur Aðalbjarnarson

Kristján Narfason

Allsherjarnefnd

Bjarni Ásgeirsson – formaður

Ásgeir Kristinsson

Böðvar Magnússon

Kristín Gunnarsdóttir

Sigurður Jóhannsson

Björn H. Kristjánsson

Pétur Davíðsson

Sigurður Óli Ólason

Sindri Sigurgeirsson

Guðbrandur Þorkelsson

Gísli Þórðarson

Guðjón Skarphéðinsson

Guðbjartur Gunnarsson

Guðný Jakobsdóttir

Indriði Þórisson

Félagsmálanefnd

Guðrún Sigurjónsdóttir – formaður

Þorkell Fjeldsted

María Líndal

Sigfús Blöndal

Guðjón Guðmundsson

Ragnhildur Sigurðardóttir

Sveinn Bjarnason

Óskar Halldórsson

Christine Arnt

Magnús Kristjánsson

Fjárhagsnefnd

Guðbrandur Guðbrandsson – formaður

Kristján Axelsson

Eiríkur Blöndal

Friðjón Guðmundsson

Hermann Karlsson

Lárus Hallfreðsson

Albert Guðmundsson

Uppstillingarnefnd

Sigurður B. Hansson – formaður

Sigurður Jakobsson

Sigurður Helgason

Brynjólfur Guðmundsson

10. Afgreiðsla mála

Afgreiðsla uppstillingarnefndar:

Uppstillinganefnd kom með eftirfarandi tillögu:

Aðalfundur BV samþykkir eftirfarandi fyrirkomulag á kosningu til Búnaðarþings:

Að hver sýsla hafi 1 aðalfulltrúa.

Að hver varafulltrúi sé varafulltrúi síns sýslunga.

Gert verði fundarhlé og framkvæmt forval í hverri sýslu, niðurstaða þess verði tillaga nefndarinnar.  Komi tillögur úr sal eftir að uppstillingarnefnd hefur lagt fram sínar tillögur, verði kosið á milli sýslunga.

Fundurinn leystur upp og hver sýsla fór og kaus sína fulltrúa á Búnaðarþing.

Afgreiðsla fjárhagsnefndar:

1.  Aðalfundur BV haldinn að Hvanneyri 11. apríl 2003 samþykkir að laun til stjórnarmanna og skoðunarmanna verði eftirfarandi:

Formaður kr 70.000,- á ári + 7.500 á fund.  

Aðrir stjórnarmenn 35.000,- á ári +7.500 á fund.

Skoðunarmenn kr 10.000,-

Fulltrúar á aðalfund fái greiddan akstur.

Akstur greiddur samkvæmt reglum RSK.

Tillaga um óbreytt árgjald.

Samþykkt samhljóða.

2.  Fjárhagsáætlun

	 
	FJÁRHAGSÁÆTUN 2003
	 

	Rekstrartekjur
	3
	 
	 
	 
	áætlun 2003

	 
	Seld þjónusta 
	
	
	       30.534.437     

	 
	Starfsfé 
	
	
	
	       32.491.049     

	 
	Aðrar tekjur 
	
	
	           499.544     

	 
	
	
	
	
	       63.525.029     

	 
	
	
	
	
	 

	 
	
	
	
	
	 

	Rekstrargjöld
	 
	 
	 
	 
	 

	 
	Rekstrarvörur 
	
	
	        4.776.856     

	 
	Laun og launatengd gjöld 
	
	
	       36.931.324     

	 
	Bifreiða- og ferðakostnaður 
	
	        7.169.387     

	 
	Annar rekstrarkostnaður 
	
	       10.306.674     

	 
	Afskriftir 
	
	
	
	        3.085.941     

	 
	
	
	
	
	       62.270.181     

	 
	
	
	
	
	 

	Hagnaður (tap) fyrir fjármunatekjur og (fjármagnsgjöld)
	        1.254.848     

	 
	
	
	
	
	 

	 
	
	
	
	
	 

	Fjármunatekjur og (fjármagnsgjöld)
	
	
	 

	 
	Vaxtagjöld og verðbætur 
	
	
	-       1.200.000     

	 
	
	 

	 
	
	
	
	
	-       1.200.000     

	 
	
	
	
	
	 

	 
	 
	Hagnaður (tap) ársins
	             54.848     


Ásgeir Kristinsson vildi að fjárhagsáætlun væri birt með reikningum næsta árs. 

Fjárhagsáætlun var samþykkt samhljóða.

Afgreiðsla félagsmálanefndar:

Guðrún Sigurjónsdóttir flutti eftirfarandi tillögu frá félagsmálanefnd:

3.  Aðalfundur BV haldinn að Hvanneyri 11. apríl 2003 beinir því til Vegagerðarinnar að vinna áfram að lausn girðingarmála með vegum m.a. með því að tryggja að girðingar meðfram vegum séu vel gerðar í upphafi og að viðhald girðinga sé undir þeirra eftirliti. 

Nokkur umræða var um tillöguna, þetta væri mikilvægt mál að ná í gegn.

Samþykkt samhljóða.

Guðrún Sigurjónsdóttir flutti eftirfarandi tillögu frá félagsmálanefnd:

4.  Aðalfundur Búnaðarsamtaka Vesturlands haldinn á Hvanneyri 11. apríl 2003 lýsir yfir stuðningi við þá aðila sem berjast fyrir lækkun flutningskostnaðar á landsbyggðinni. 

Bent er á atriði eins og lækkun þungaskatts, veggjald í Hvalfjarðargöng og lækkun virðisaukaskatts.

Samþykkt samhljóða.

Guðrún Sigurjónsdóttir flutti eftirfarandi tillögu frá félagsmálanefnd:

5.  Aðalfundur Búnaðarsamtaka Vesturlands haldinn á Hvanneyri 11. apríl 2003 beinir því til stjórnar Búnaðarsamtaka Vesturlands að gera heimasíðu samtakanna á netinu aðgengilegri og skilvirkari þannig að hún nýtist sem upplýsingabrunnur fyrir notendur. 

Samþykkt samhjóða.

Guðrún Sigurjónsdóttir flutti eftirfarandi tillögu frá félagsmálanefnd:

6.  Aðalfundur Búnaðarsamtaka Vesturlands haldinn á Hvanneyri 11. apríl 2003 fagnar nýjum námsbrautum við Landbúnaðarháskólann á Hvanneyri. Jafnframt hvetur aðalfundur BV landbúnaðarráðherra og fjármálaráðherra til þess að tryggja fjármagn til reksturs LBH enn frekar og gæta sérstaklega að framþróun varðandi rannsóknir og kennslu í hinum hefðbundnu greinum. 

Samþykkt samhljóða.

Guðrún Sigurjónsdóttir flutti eftirfarandi tillögu frá félagsmálanefnd:

7.  Aðalfundur Búnaðarsamtaka Vesturlands haldinn á Hvanneyri 11. apríl 2003 lýsir yfir þungum áhyggjum vegna fréttaflutnings á lífeyrismálum bænda og skorar á forsvarsmenn bænda að standa vörð um sjóðinn.

Nokkur umræða um hvort nokkrar staðfestar upplýsingar liggi fyrir um lífeyrissjóðsmál bænda eða hvort að upplýsingar um þessi mál séu eingöngu frá fréttaflutningi.

Samþykkt með meginþorra atkvæða.

Guðrún Sigurjónsdóttir flutti eftirfarandi tillögu frá félagsmálanefnd:

8.  Aðalfundur Búnaðarsamtaka Vesturlands haldinn á Hvanneyri 11. apríl 2003 áréttar mikilvægi þess að póstur sé borinn út alla virka daga. Eins og staðan er í dag gætir misræmis í því að sumir fái póstinn á hverjum degi en aðrir þrisvar í viku. Lagt er til að Bændasamtökin þrýsti á Íslandspóst svo að allir sitji við sama borð hvað þetta varðar.

Samþykkt samhljóða.

Guðrún Sigurjónsdóttir flutti eftirfarandi tillögu frá félagsmálanefnd:

9.  Aðalfundur Búnaðarsamtaka Vesturlands haldinn að Hvanneyri 11. apríl 2003 lýsir yfir algjörri andstöðu við umboðssölu á lambakjöti og skorar á Bændasamtök Íslands að standa vörð um hag bænda hvað þetta varðar. 

Sindri Sigurgeirsson kvaddi sér hljóðs og spurði við hvað væri átt, “andstaða við umboðssölu á lambakjöti” þótti honum ekki nógu skýr texti.

Óskað var eftir því að fresta afgreiðslu á tillögunni og að nefndin skýrði textann frekar.

Guðrún Sigurjónsdóttir flutti eftirfarandi tillögu frá félagsmálanefnd:

10.  Aðalfundur Búnaðarsamtaka Vesturlands haldinn að Hvanneyri 11. apríl 2003 samþykkir að Búnaðarfélag Þverárþings standi fyrir árshátíð bænda á Vesturlandi í byrjun nóvember. Árshátíðin verður haldin í nafni Búnaðarsamtaka Vesturlands. 

Greinargerð:

Félagar í Búnaðarfélögum á svæðinu ganga fyrir í forsölu aðgöngumiða að hátíðinni.  Búnaðarsamtök Vesturlands stofna sérstakan bankareikning í sinni vörslu sem öll útgjöld og innkoma vegna árshátíðarinnar fara í gegnum og eru ábyrg fyrir hagnaði/tapi sem hlýst af henni. Stefnt skal að því árshátíðin verði gerð upp sem næst núllinu og að miðaverði verði stillt í hóf. 

Nefndin lýsir ánægju sinni með þetta framtak og leggur til að þetta verði árviss viðburður í starfsemi Búnaðarsamtakanna. Hugmyndir komu upp um hvernig best væri að standa að umsjón árshátíðarinnar í framtíðinni, t.d. hvort binda eigi þetta við gömlu sambandssvæðin eða flytjast milli búnaðarfélaga en ákveðið að sjá til hvernig til tekst í þetta sinn og lagt til við stjórn BV að sjá til þess að framhald verði á ef efni standa til. 

Samþykkt samhljóða.

Afgreiðsla búfjárræktarnefndar:

Eggert Kjartansson flutti eftirfarandi tillögu frá búfjárræktarnefnd:

11.  Aðalfundur Búnaðarsamtaka Vesturlands haldinn á Hvanneyri föstudaginn 11. apríl 2003 skorar á landbúnaðarráðherra að endurskoða aðbúnaðarreglugerð fyrir sauðfé þar sem núverandi kröfur um rými virðast miðaðar við órúið fé.

Greinargerð

Þar sem afkoma sauðfjárbúa er ekki of góð mega þau ekki við því að þurfa fjárfesta í auknu húsnæði ef gerðar verða kröfur um að menn uppfylli kröfur reglugerðarinnar um rými í tengslum við gæðastýringu ef það varðar ekki beinlínis velferð fjárins.

Nokkrar umræður um sentimetra áætlaða á hverja kind.

Samþykkt samhljóða.

Eggert Kjartansson flutti eftirfarandi tillögu frá búfjárræktarnefnd:

12.  Aðalfundur BV haldinn að Hvanneyri 11. apríl 2003 lýsir yfir áhyggjum af því ef ekkert sláturhús verði á Vesturlandi.

Þorkell Fjelsted kvaddi sér hljóðs þar sem hann er áhugmaður um sláturhús í Borgarnesi, lýsti hann yfir áhyggjum sínum hvað varðar sláturhúsamál á Vesturlandi.

Guðbrandur Guðbrandsson spyr hvað það kosti að gera sláturhúsið í Búðardal útflutningshæft.  Jafnframt spyr hann Sindra um stefnu nefndar um sláturhúsamál.

Guðjón Skarphéðinsson tekur undir orð Þorkels og að bændur verði að taka sig saman og sjá til þess að slátrað verði í Borgarnesi.

Sigurður B. Hansson svarar því til að það myndi kosta 20-30 milljónir að gera sláturhúsið í Búðardal útflutningshæft.

Sindri Sigurgeirsson svarar því til að nefndin um sláturhús átti að gera tillögu að því hversu mörg útflutningshús verði í landinu, það er svo ákvörðun hvers sláturhúss fyrir sig hvort það haldi áfram að slátra á innanlandsmarkað.

Sigurður Helgason tekur undir orð Þorkels og Guðjóns hvað varðar slátrun í Borgarnesi, veltir fyrir sér hvort það er verra kjötmat á lömbum sem flutt eru langar leiðir.

Tillagan var svo samþykkt með  meirihluta atkvæða.

Eggert Kjartansson flutti eftirfarandi tillögu frá búfjárræktarnefnd:

13.  Aðalfundur BV haldinn að Hvanneyri 11. apríl 2003 beinir því til aðalfundar LS að athugað verði hvernig verði hægt að auka/bæta snyrtingu og afskurð fyrir innvigt gegn því að heildarverðgildi á skrokk rýrni ekki.

Samþykkt með þorra atkvæða.
Eggert Kjartansson flutti eftirfarandi tillögu frá búfjárræktarnefnd:

14.  Aðalfundur BV haldinn að Hvanneyri 11. apríl 2003 tekur undir með Búgreinaráði BV varðandi sunnudaga og sumarlokunum kúasæðingastöðvarinnar.

Greinargerð:

Úr fundargerð búgreinaráðs í nautgriparækt:

Sæðingastöðin hefur verið rekin með tapi frá 1997 en útlit er fyrir að árið 2002 komi út á sléttu, útlit er fyrir að styrkur skv. Búnaðarlagasamningi hækki um kr. 400.000 árið 2003, þessi hækkun gæti orðið út samningstímann eða til 2008. Rætt var um sumar og sunnudagalokanir, eigi að hafa lokað er réttast að gera það þann tíma þegar fæstar sæðingar eru, starfsmenn vildu helst vera í fríi júlí eða ágúst.  Sumar og helgidagalokanir skila 1.300.000 kr. sparnaði, sem gerir rúmar 200 kr. á hverja sæðingu m.v. árið 2001. Fjöldi sæðinga í mánuði hefur jafnast með breyttri C greiðslu.  Sumarlokun í þrjár vikur en opið á sunnudögum myndu þýða um 4% hækkun á sæðingum.  Sé lokað 9 sunnudaga í röð gæti kýr misst úr 3 gangmál. Valið stendur milli þess að sleppa lokunum og hækka sæðingar.  Nefndin leggur til að sumarlokun verði í þrjár vikur þegar minnst er að gera og allt að 5 sunnudaga þar fyrir utan.

Samþykkt með meginþorra atkvæða.

Afgreiðsla allsherjarnefndar:

Bjarni Ásgeirsson flutti eftirfarandi tillögu frá allsherjarnefnd:

15.  Aðalfundur BV haldinn að Hvanneyri 11. apríl 2003 samþykkir að heimila stjórn BV að ganga til viðræðna við Hvannir ehf. um kaup á húsnæði á grundvelli tilboðs Hvanna frá 17. febrúar 2003. Jafnframt heimilar aðalfundurinn að eignarhluti í BV í Borgarbraut 61 verði seldur.  Heimild þessi er háð því að niðurstaðan verði ekki fjárhagslega íþyngjandi fyrir samtökin.

Nokkur umræða varð um kosti og galla þess að flytja skrifstofur BV. Sérstaklega hvað varðar samanburð á kostnaði við að vera í sama húsnæði áfram á móti þeim kostnaði sem myndi verða við flutning og að vera í húsnæði á Hvanneyri.  

Fram kom eftirfarandi breytingartillaga frá Þresti Aðalbjarnarsyni:

Breytingartillaga:

Aðalfundur BV felur stjórn samtakanna að kanna til hlýtar húsnæðismöguleika fyrir skrifstofu samtakanna. Jafnframt verði gerðar fjárhagsáætlanir fyrir hverja þá áætlun sem verður á teningnum.

Greinargerð:

Þetta kemur þannig fyrir sjónir að ekki hafi allir möguleikar verið skoðaðir til hlýtar, t.d. hefur ekki verið skoðaður sá möguleiki á að byggja hentugt húsnæði. Félagsmönnum hefur ekki verið kynnt til hlýtar hvaða áhrif þessi flutningur muni hafa á starfssemi félagsins. Það er því þess vert að stíga aðeins af jálknum og velta hlutunum aðeins betur fyrir sér.

Nokkur umræða varð og skiptust menn á skoðunum. Breytingartillagan borin upp til atkvæða.  10 greiddi atkvæði  með tillögunni en 19 á móti.

Tillaga nefndar borin upp til atkvæða.  

Samþykkt með megin þorra atkvæða, 6 mótatkvæði.

11. Kosning stjórnar og varastjórnar

Kosning formanns (án svæðabindingar):

Haraldur Benediktsson, Vestri Reynir, kosinn formaður til eins árs með 29 atkvæðum, Guðbjartur Gunnarsson Hjarðarfelli, fékk 4 atkvæði og aðrir minna, auðir seðlar voru 6.

Stjórnarmenn aðrir (svæðisbundnir):

Úr Mýra- og Borgarfjarðarsýslu:

Sindri Sigurgeirsson Bakkakoti og Jón Gíslason Lundi.

Til vara: Árni Bragason, Þorgautsstöðum og Ásgeir Kristinsson Leirá.

Úr Dalasýslu:

Sigurður B. Hansson Lyngbrekku.  Til vara Guðrún Kristjánsdóttir Dunki.

Úr Snæfells- og Hnappadalssýslu: Guðný Jakobsdóttir S-Knarrartungu. Til vara Þröstur Aðalbjarnarson Stakkhamri.  Jónas Jóhannesson baðst undan endurkjöri.

Varamaður formanns: Jón Björnsson Deildartungu skv. uppástungu.

12.  Kosning skoðunarmanna og endurskoðenda

Skoðunarmenn reikninga:  Hallur Pálsson og Brynjólfur Guðmundsson skv. uppástungu.  

Til vara: Kristján Sæmundsson og Halldór Jóhannesson skv. uppástungu.

Löggiltur endurskoðandi Arnór Eggertsson skv. uppástungu.

13. Kosning búnaðarþingsfulltrúa:

Sigurður Helgason gerði grein fyrir afgreiðslu uppstillinganefndar. Afgreiðsla uppstillinganefndar:

Aðalmenn:

Haraldur Benediktsson Borgarfjarðarsýslu.

Sindri Sigurgeirsson Mýrasýslu.

Bjarni Ásgeirsson Dalasýslu.

Guðbjartur Gunnarsson Snæfellsnes- og Hnappadalssýslu.

Varamenn:

Brynjólfur Ottesen Borgarfjarðarsýslu.

Guðrún Sigurjónsdóttir Mýrasýslu.

Sigurður Þórólfsson Dalasýslu.

Guðný Jakobsdóttir Snæfellsnes- og Hnappadalssýslu.

Samþykkt.

14. Önnur mál

Tillaga fundarstjóra um að fundargerð verði send fulltrúum og þeir hafi viku til að gera athugasemdir.

 Samþykkt.

15. Fundarslit

Formaður, Haraldur Benediktsson, þakkar þeim fundarmönnum setuna sem enn sátu, ekki var möguleiki á að komast á opið hús á Hesti

Formaður þakkar Jónasi Jóhannessyni frá Jörfa samstarfið í stjórn og óskar Guðnýju Jakobsdóttur til hamingju með sína kosningu.

Haraldur Benediktsson, formaður,  sleit síðan fundi.

Fundarritarar

Laufey Bjarnadóttir

Guðrún Sigurjónsdóttir

